Balance do primeiro 
ano de xestión de goberno 
maio de 2007 – maio de 2008
POLÍTICAS SOCIAIS

No ámbito das políticas sociais o noso compromiso é mellorar e ampliar as actuacións desenvolvidas ata o de agora, tendo en conta o novo marco normativo da Lei de Promoción da Autonomía Persoal e de Atención ás Persoas en Situación de Dependencia.  A dispersión de competencias e a fragmentación das prestacións fai necesario un especial esforzo na coordinación e cooperación entre as diferentes administracións e institucións, para garantir uns servizos sociais próximos á poboación. 
As accións postas en marcha no primeiro ano de xestión deste mandato teñen como obxectivo garantir un nivel óptimo de calidade nas prestacións básicas necesarias para lograr a integración social dos cidadáns, e promover o civismo cidadán para mellorar a convivencia solidaria. Ademais, o Goberno Municipal traballa de forma transversal desde as distintas concellarías promovendo políticas de desenvolvemento sostible que teñen como obxectivo construír unha cidade comprometida que acepta a súa responsabilidade co medio ambiente, o desenvolvemento e a xustiza social.

As principais medidas acometidas no ámbito das políticas socias foron as seguintes:

· A apertura da residencia de Volta do Castro, na que o Concello doou os terreos. 

· A inauguración do novo edificio administrativo da Concellaría de Benestar Social e Muller na rúa Galeras. 
· Construímos a Casa das Asociacións e de Benestar Social en Salgueiriños.
· A cesión dunha parcela en Fontiñas para a construción dun Centro de Día para Menores.
· Cesión á Xunta do inmoble municipal de San Lourenzo para a implantación do Centro de Recuperación Integral para Mulleres.

· Estrea dos primeiros pisos adaptados para persoas con discapacidade. Isto foi posible grazas á cesión do uso de dúas vivendas en Fontiñas, feita polo Concello á Asociación de Pais de Persoas con Discapacidade Intelectual (ASPAS) para poñer en marcha o seu programa de vida independente.
· Apertura da nova sede Down Compostela nos terreos que o Concello lle cedeu en Conxo. 

· Cesión dunha parcela de 4.650 metros cadrados para a construción dunha nova Residencia da Terceira Idade en Pontepedriña. 

· Cesión dunha parcela en Galeras destinada a Centro de Saúde para o Casco Histórico.

· Posta en funcionamento e debate dun gran foro cidadán para facer fronte ao botellón. 

· Implantación do servizo de comedor en todos os centros públicos de primaria e secundaria. 

· Nos centros educativos acometimos reformas por máis de dez millóns de euros.   
· Cesión da parcela para o novo Colexio de Primaria de Pontepedriña.

POLITICA DE URBANISMO

O grande obxectivo neste ámbito foi acadar a aprobación do Plan Xeral como instrumento necesario para continuar as políticas de crecemento, infraestruturas, vivenda e solo industrial, que tan bo resultado deron para ao progreso da cidade. O Goberno Municipal conseguiu que o PXOM empezara a aplicarse en decembro do 2007. Agora, coa aprobación definitiva, Santiago acaba de converterse na primeira cidade de Galicia en ter aprobado e en vigor o seu planeamento, o que lle permite poñer en práctica un proxecto de cidade que segue o camiño do servizo ao interese público, procurando mellorar progresivamente a calidade das novas actuacións urbanizadoras nas que as vivendas de protección oficial representan o 45% das programadas para os próximos 16 anos.

Puxémonos así á cabeza dos concellos galegos no que se refire ao impulso de políticas de solo para vivendas de protección accesibles para os cidadáns con menos recursos; ao tempo que fixemos un esforzo por manter a Compostela á cabeza das experiencias para facer un urbanismo sostible que conte cun deseño urbano de calidade e un gran nivel de servizos públicos para a poboación, que liga a nova urbanización coa cidade xa construída, evita a segregación e fomenta a mestura social e de actividades, continúa integrando o medio natural na cidade cos novos espazos verdes e parques urbanos, facilita a mobilidade peonil e ciclista, estende o nivel de servizos básicos a todos os núcleos do municipio e conclúe a recuperación e rehabilitación integral da Cidade Histórica Patrimonio Mundial, o gran emblema de Compostela que nos obriga á busca da excelencia urbanística.

INFRAESTRUCTURAS

Compostela e a súa área de influencia directa medraron significativamente, converténdose nunha grande área con vocación metropolitana, que require desenvolverse e consolidarse no plano institucional e infraestrutural. Neste período, o goberno continuou os proxectos programados en mandatos anteriores co obxectivo de facer posible un uso cómodo da cidade, abordando o tema desde unha perspectiva ampla e metropolitana. 

Neste senso, as xestións e os avances conseguidos aseguran unha eficiente conexión coas redes de comunicacións rexional e europea. Garanten a integración na rede ferroviaria de Alta Velocidade da Meseta e do Eixo Atlántico convertido a futura Estación Intermodal de Ferrocarril no centro das comunicación de Galicia por este medio. Xestionamos a ampliación e mellora das actuais instalacións do Aeroporto de Lavacolla. Ademais, neste período seguimos acadando importantes logros tamén en infraestructuras culturais, docentes, sociais e deportivas que contribúen a mellorar a calidade de vida dos composteláns, contando coa colaboración das administracións Autonómica e do Estado.

· Apoiamos o remate da Cidade da Cultura e a súa integración na cidade como faro de referencia arquitectónica e cultural do século XXI para toda Galicia.
· Realizamos o estudio de viabilidade do proxecto para a implantación de dúas liñas de teleférico que unirán a Cidade da Cultura coa zona vella e coa futura estación intermodal.
· Inauguramos a Biblioteca Pública Ánxel Casal, na avda. Xoán XXIII, construída polo Ministerio de Cultura e dotada pola Xunta de Galicia.

· Este en proceso de expropiación da casa do Cabildo para o seu uso público. 
· Foron adxudicadas as obras da nova terminal de Lavacolla. A terminal actual estreou un párking de 135 prazas para estancias longas. 
· Entrou en funcionamento o cuarto xiro de Cornes.
· Xestionamos o proxecto para a execución do terceiro carril do periférico, que empezará no próximo verán. 

· Foi autorizada a obra do túnel do Hórreo con 4 carrís, conforme ós criterios e proxectos establecidos polo Goberno Municipal.
· Realizouse o concurso para a formulación de propostas destinadas a reforma Praza de Galicia. 

· Iniciamos a reurbanización de Fontiñas coa inauguración da remodelación da rúa Berlín e apertura do primeiro carril-bici.

· Reformamos a rúa Valle Inclán e Nova de Abaixo e adxudicamos a urbanización da rúa Pilar Miro.
· A apertura da autovía Santiago-Brión permite desde este exercicio unha mellor comunicación co contorno da comarca compostelán. 

· Firmamos un convenio coa Xunta de Galicia polo que se investirán dezasete millóns de euros na realización de melloras nas travesías de acceso á cidade.
· Remodelamos a travesía de Figueiras a Compostela. 
· Reformamos o carril de servizo entre as rotondas da avenida de Lugo e Fontiñas. 

· Inaugurouse a nova área de recreo para os veciños de Meixonfrío e de Figueiras. 

· Inauguramos o parque infantil de Pozo da Neve e a praza José Carballal.

· No parque da Constitución creamos áreas de ocio para mozos e maiores.
· Procedeuse á licitación da segunda fase do colector de Sar.
· Comezaron as obras de instalación do cinturón de saneamento que servirá para descolapsar a estación da Silvouta.
· Obtivemos unha partida orzamentaria do Estado de 9,2 millóns de euros e o compromiso de compeltar o total de 65 millóns necesarios para concluír as obras da nova depuradora da Silvouta que estará rematada no 2011.

· Inauguramos o primeiro punto limpo no polígono do Tambre. 

· Realizamos o selado do vertedoiro de Piñor, onde se abriu o segundo punto limpo, e se incorporou un sistema pioneiro de aproveitamento enerxético de biogás.

· Ábrimos ao público o primeiro tramo das marxes do paseo fluvial do río Sarela rehabilitado.

· Deuse o visto bo ao proxecto do Centro de Interpretación Ambiental de Belvís.

· Comezamos a rehabilitación do Aula do Medio Rural de Portela. 
· Impulsamos a recuperación do castelo de A Rocha coa expropiación de 50.000 metros.

POLÍTICA DE VIVENDA
O compromiso do goberno Municipal para facer efectivo o dereito constitucional a disfrutar dunha vivenda digna levounos a implicarnos directamente nunha acción de apoio ás competencias compartidas pola Comunidade Autónoma e o Estado. Puxémonos así en primeira liña dos concellos galegos no que se refire ao impulso de políticas de solo para vivendas de protección accesibles para os cidadáns con menos recursos. As 2.000 vivendas de protección construídas no anterior mandato, e hoxe xa ocupadas, foro o primeiro resultado dunha política activa que continúo no ano transcorrido desde a toma de posesión do actual Goberno Municipal. 

Lembremos que Empresa Municipal de Vivenda, EMUVISSA, foi a primeira creada en Galicia, converténdose nun instrumento administrativo eficaz para levar adiante as iniciativas que neste senso nos permiten desenvolver proxecto de grande eficacia social.
As principais medidas acometidas neste apartado foron as seguintes:
· Están en marcha 2.500 pisos protexidos. 
· Desde Emuvissa afrontamos o desenvolvemento de 5 solos urbanizables e completaremos outros 4 cun un orzamento de 35 millóns de euros. 

· Iniciamos a urbanización do solo de Traspaxonal para 382 vivendas.

· Quedou aprobado o proxecto de urbanización do SUP-1 de Romero Donallo.

· Deuse luz verde para o polígono de 2.200 vivendas de A Pulleira.

· Concedeuse licenza para 500 novas vivendas en Pontepedriña. 

· Deuse vía libre para a creación da cidade xardín en Roxos integrada por 200 chalés. 

· Adxudicuouse a restauración do primeiro edificio para alugar a mozos na zona vella. 

POLÍTICAS DE SOLO INDUSTRIAL

Conseguir unha base económica diversificada que estimule a creación de emprego de calidade, mediante a consolidación do tecido empresarial e a atracción de novos investimentos é o obxectivo esencial nesta nova etapa de Santiago de Compostela. Neste sentido traballamos para superar a limitación que supuña a escaseza de solo industrial, promovemos e atraemos novas actividades industriais e de servizos, impulsamos e facilitamos o desenvolvemento daqueles sectores e empresas xa presentes e con gran capacidade competitiva, consolidamos e diversificamos a expansión da oferta turística da cidade en clave de calidade e, por último, fortalecemos a cultura empresarial e apoiamos decididamente as iniciativas emprendedoras.

Santiago está no proceso de contar coa área industrial máis grande de Galicia cando se rematen as tres novas superficies postas en marcha na Sionlla, en Formarís e na Costa Vella. Estas tres parcelas sumarán máis de 2 millóns de metros cadrados aos outros 2 millóns do actual Polígono do Tambre, para chegar aos máis de 4 millóns de metros cadrados. 
 

Tanto o novo polígono da Sionlla como nos promovidos polo Concello, a través de EMUVISSA, en Formarís e en Costa Vella, executaranse ao mesmo tempo. Deste xeito, en ano e medio poderían estar rematadas estas tres áreas industriais, cos que a cidade rexistraría "un cambio cualitativo enorme" na súa actividade industrial e de xeración de emprego.
SERVIZOS
Os diversos departamentos, organismos autónomos e empresas municipais que se ocupan da xestión e prestación dos servizos municipais dirixidos aos cidadáns e cidadás responderon con novas medidas ás demandas en mobilidade, seguridade cidadá e viaria e prestacións culturais, educativas e sanitarias. Ao mesmo tempo, a administración municipal foi obxecto dunha continua reforma para facela máis moderna e accesible, e para adaptada á Lei de Grandes Cidades, reforzando a participación da cidadanía, a transparencia na xestión e a concepción do municipio como ente que presta os servizos demandados polos veciños.
As principais medidas acometidas neste apartado foron as seguintes:

· A consecución do Rexistro Mercantil, xa en funcionamento.

· Apertura de dous novos rexistros municipais nos centros socioculturais do Ensanche e Fontiñas.

· Presentación do servizo municipal de préstamo de bicis. Terá en total sete estacións. Santiago intégrase na Comisión da Bicicleta Pública de España.
· Aprobáronse os proxectos básicos para a creación dos Centros Socioculturais de Caixanova.

· Deuse luz verde para o Centro Ánxel Casal.

· Posta en servizo da sede da SGAE en terreos cedidos polo Concello.

· Procedeuse a adquisición do edificio do Banco de España para instalar o Museo da Cidade.

· Aprobouse o regulamento municipal, que permite unha maior transparencia e eficacia no funcionamento orgánico.       

· A web municipal incorporou un mapa de rúas e servizos. 

· Aplicouse a tarifa por minuto nos parkings públicos.

· Asinamos un convenio de colaboración para a construción dun polideportivo de Fontiñas. 

· Procedeuse a  realizar melloras no polideportivo Monte dos Postes.

· Proxecto para instalar un spa e unha pista de padel no polideportivo de Santa Isabel.

· Conseguiuse a aplicación estrita dos horarios de peche dos pubs coa conseguinte mellora da calidade de vida dos veciños.

PROMOCIÓN 

Compostela é a capital de Galicia. Así, as actuacións sobre a cidade teñen incidencia directa na imaxe e proxección exterior do país. Consolidado o estatus xurídico de Capital e construídos os instrumentos derivados desa condición contribuírmos de xeito decidido dende Compostela a “devolverlle” a Galicia o honor e distinción que nos fai. A forma máis directa na que Compostela contribúe ao desenvolvemento de Galicia é o aproveitamento da súa imaxe, do seu valor referencial no plano turístico, cultural e de coñecemento, entendendo sempre que eses valores deben dinamizarse cunha perspectiva ampla de país, e non estreita, simplemente local. 
As principais medidas acometidas neste apartado foron as seguintes:

· Santiago preside a Conferencia de Cidades do Arco Atlántico dende 2007 ata 2009. 

· Santiago foi escollida para participar na Exposición Universal de Xangai en 2010 en representación de España, en consideración ás “boas prácticas urbanísticas”
· A Unión Europea escolleu a Compostela para liderar o proxecto do programa URBACT de xestión urbanística.

· Os arquitectos do noroeste de España concederon a Compostela o premio arcano 2008, polo fomento das arquitecturas contemporáneas.
· O éxito rotundo do Fórum Gastronómico.

· Promoción da programación cultural a través de festivais de relevancia que incrementan edición tras edición o seu éxito e fan visible a Compostela (Músicas Contemplativas, Curtocircuíto, Cineuropa, Sons da Diversidade, Feitoamán, D´Gorra, Festiclown, etc)

· Irmandamento coa cidade lusa de Santiago do Cacém. 

· Irmandamento coa cidade italiana de San Francisco de Assís.

· O Museo do Pobo recibe a Medalla de Ouro da Cidade, a máis alta distinción municipal.

